
Dzina ḽa mukomana wanga ndi Resego.

U mphira nga miṅwaha mivhili.

Ndi mukomana wanga.

Resego u nthusa u ambara zwiambaro
zwa tshikolo nga matsheloni.

U ṱuwa na nṋe tshikoloni ḓuvha na
ḓuvha. Fhedzi ṋamusi, Resego ha khou
ḓipfa zwavhuḓi.

Mukomana wanga u khou lwala.

Yowee! Ndi ḓo ita mini?

A tho ngo takala na luthihi!

4



Musi ndi nḓilani i yaho tshikoloni, ndo
ṱangana na Tumi.

Ra tshimbila roṱhe.

Zwo ita uri ndi ḓipfe ndi khwine.

Tshikoloni, mudededzi vho nnyimbela
luimbo. Zwa ita uri ndi takale.

Nga tshifhinga tsha u tamba, Boipelo o
tamba na nṋe. Hezwi zwo ita uri ndi
takalese.

Musi tshikolo tshi tshi bva, ndo vha ndi
musidzana o takalesaho tshikoloni.

Ndi fhela mbilu u vhudza mukomana
wanga nga ḓuvha ḽanga!

